
ITTRA CIRKULARI
tal-E.T. Mons. Mario Grech
Isqof ta’ Ghawdex

Lir-Reverendi Arciprieti, Kappillani, Retturi ta’ Knejjes, Superjuri Religjuzi, Persuni Kkonsagrati u Lajéi Nsara.

TISLIMA BIL-QALB LIL PAPA BENEDITTU XVI

Gheiziez,

Ftit jiem ohra jintemm il-Pontifikat tal-Papa Benedittu XVI. Tassew ghandna ghaliex inkunu grati lejn dan il-
Papa li mexxa |-Knisja matul dawn I-ahhar tmien snin. Barra li kien ghalina mudell ta’ kif ghandna nkunu dixxipli ta’
Gesu Kristu, kien hajt sod li fuqu stajna nistriehu. Imma fuq kollox, il-Knisja fGhawdex tibga’ tiftakar lil Papa
Benedittu XVI li fit-18 ta’ April 2010 ghamel gest straordinarju u hu personalment ipprezenta warda tad-deheb lill-
Madonna Ta’ Pinu fuq il-Fosos tal-Furjana. Imbaghad, ahna rikonoxxenti wkoll lejn il-Papa ghaliex ghogbu jsejjah
fil-familja tieghu lil wiehed mis-sacerdoti taghna, Mons. Alfred Xuereb, li f'dawn I-ahhar sitt snin kien it-tieni
segretarju tieghu.

B’sinjal ta’ mhabba ta’ wlied lejn il-Missier Spiritwali taghna, naghmel sejha lill-Ghawdxin kollha biex fil-
jiem li gejjin ninghagdu mal-Knisja Universali f'talba wahda biex, filwaqt li rroddu hajr lil Alla ghal dan ir-rigal li
silifna fil-persuna tal-Papa, nitolbu ghalih biex il-Mulej jghinu jghix b’serenita dawn il-mumenti ta’ firda.

Peress li I-ahhar jum tal-Pontifikat tal-Papa Benedittu XVI huwa nhar il-Hamis 28 ta’ Frar, nipproponi illi
proprju nhar il-Hamis:

(1) ikunjum ta' sawm bhala talba skont |-intenzjoni tal-Papa;

(2
(3
(

f'kull knisja issir quddiesa Pro Pontefice;
[-Ora Santa tkun ghall-bZzonnijiet tal-Papa;

~

il-familji joffru r-ruzarju ghalih;

Ul

(
(6) fil-knejjes u postijiet pubblici tal-Knisja (skejjel, ¢éentri parrokkjali, ec¢) jitgieghed ritratt tal-Papa;
(7

(8) filghaxija I-knejjes jixeghlu I-fontispizju;
(9) issir fjakkolata fuq il-postijiet tal-Knisja;

(10) f'kull familja nixeghlu xemgha fit-twieqi tad-djar taghna.

)
)
)
) tittella’ I-bandiera tal-Papa fuq il-knejjes u fuq id-djar tan-nies;
)
) f'nofsinhar tindaqq mota ta’ kwarta;

)

Mill-Gimgha, [-1 ta’ Marzu 2013, sakemm ikollna Papa gdid, l-intercessjoni ghall-Knisja fit-Talba
Ewkaristika tinghad bil-mod indikat fis-sussidju mhejji mis-Segretarjat ghal-Liturgija (pagna 10).

Meta mbaghad ikunu ser jibdew il-konklavi, fil-knejjes kollha tad-djocesi, f'hin |-aktar adatt ghall-gemgha,
titqaddes Quddiesa ghall-Ghazla tal-Papa. Il-bidu tal-konklavi jithabbar mill-knejjes kollha billi fil-jum tal-ftuh
tindaqq mota ta’ kwarta fit-tmienja ta’ filghodu.

Malli tasal |-ahbar tal-ghazla tal-Papa, il-Knisja lokali taghti din |-ahbar ta’ ferh bid-dagq ta’ mota ta’
kwarta.

Nitlob fugkom ilkoll il-barka tas-Sema.

Moghtija mill-Kurja tal-Isqof, ir-Rabat, Ghawdex, il-Gimgha 22 ta’ Frar 2013, festa tal-Kattedra ta’ San Pietru.

¥ Mario Grech
Isqof ta’ Ghawdex
Mons. Salv Debrincat
Kancillier



